
Pou Piblikasyon Imedyat: 23 me 2013 

GOUVÈNÈ CUOMO ANONSE $2,6 MILYA ADISYONÈL NAN FON FEDERAL  POU RETABLISMAN AK 

REZISTANS MTA APRE SANDY  

 

Sa Pote Total Alokasyon an nan $3,79 Milya  

 

Gouvènè Andrew M. Cuomo te anonse jodi a Administrasyon Transpò Federal (Federal Transit 

Administration, FTA) te konsakre yon lòt $2,6 milya nan fon sekou katastwòf Otorite Transpò 

Metwopoliten (Metropolitan Transportation Authority, MTA) pou efò retablisman apre Sipè Ouragan 

Sandy. 

 

Fon yo, ki disponib atravè Pwogram Sekou pou Ijans Administrasyon Transpò Federal (FTA) la, ge ladan 

yo prèske $898 milyon ki mete sou kote pou ede MTA ak pwojè rezistans pou ede asire akif nan zafè 

transpò pi kapab reziste nan katastwòf fiti. Objektif pwojè rezistans sa yo se pwoteje tout bagay depi 

nan tren ak bis nan stasyon, tinèl, ak depo ray tren kont ond tanpèt ak inondasyon.  

 

“Nou kontinye kolabore ak patenè federal nou yo pou sekirize tout resous disponib pou rekonstwi 

enfrastrikti New York kap stimile tout ekonomi rejyon an,” te deklare Gouvènè Cuomo. “Men se pa yon 

zafè konstriksyon sèlman. Nou bezwen angaje nou nan konstwi yon rezo pi solid, pi rezistan ki kapab 

sipòte fiti siklòn epi bay toulejou 8,5 milyon kliyan yon rezo transpò piblik ki ka founi sèvis chak jou san 

mank.” 

 

“Nou gen rekonesans pou asistans federal nou te resevwa pou avanse ak pwojè vital pou kenbe sekirite 

ak konfyans nan sobwe pandan ane kap vini yo,” te deklare Direktè Egzekitif Enterimè MTA, Thomas F. 

Prendergast. “Finansman an pral rantre nan Amandman Pwogram Envestisman kap vini a ki pral montre 

kijan nou pral itilize pi byen fon sa yo pou rekonstwi ak rann pi solid tout rezo transpò nou an.” 

 

Anons $2,6 milya jodi a nan èd pou katastwòf fè total lajan ki afekte pou aktivite ki gen pou wè ak Sandy 

rive $3,79 milya, resous vital pou sipòte retablisman kap fèt la. MTA te deja bay $1,2 milya nan 

finansman ki soti nan Administrasyon Transpò Federal  (FTA) pou travay reparasyon ak sekou pou 

katastwòf New York City Transit, Metro-North Railroad, Long Island Rail Road ak lòt divizyon MTA te 

lanse, ak tou $3 milyon ki soti nan Federal Emergency Management Agency (FEMA) pou Pon ak Tinèl 

MTA (MTA Bridges and Tunnels). 

Finansman Retablisman ak rezistans apre Sandy jiska dat 23 me 2013 pou MTA se: 

Premye alokasyon $193.893.898 

Aloksyon 29/3 $1.000.415.662 

Alokasyon Retablisman 

Jodi a 

$1.702.462.214 

Alokasyon Rezistans Jodi a $897.848.194 

Fon Total Jodi a $2.600.310.408 

FON TOTAL JISKA PREZAN $3.794.619.968 

 

Semèn pase, Gouv. Cuomo te anonse sèvis sou liy A Rockaway siklòn lan te kraze a parl reprann nan dat 

30 me apre sis mwa efò pou rekonstwi 1.500 pye vwa inonde, ranplase mil siyalizasyon, kab elektrik ak 

kominikasyon, epi reyabilite de stasyon ki te inonde konplètman. 

 

MTA New York City Transit te kreye tou yon nouvo Divizyon pou Rezistans ak Retablisman apre Sandy 

(Sandy Recovery and Resiliency Division) ki la pou lanse, fè avanse ak jere rekonstwiksyon apre Sandy a, 

sa ki pral mande plizyè ane konstriksyon ak bon jesyon plizyè milya dola nan èd federal. Plan yo pral 

mande pwoteksyon stasyon, izin vantilatè, tib anba rivyè, tinèl, vwa onivo sòl, siyalizasyon, magazen nan 

tren ak lakou, soustasyon trasksyon elektrisite,  bwat disjonktèr, depo otobis, tou tren ak espas piblik. 

Objektif la se pwoteje tout pwen kote sistèm sobwe a ka inonde pandan yon ouragan. 

 

MTA Metro-North Railroad ak MTA Long Island Rail Road te soufri gwo domaj nan Sipè Ouragan Sandy, 

epi travay ap kontinye sou tou de wout ray pou konsolide vwa yo, siyalizasyon ak sistèmelektrisite pou 

kontre gwo nivo dlo nan fiti ouragan MTA Bridges and Tunnels ap etidye kijan pou li pi byen pwoteje 

eleman enpòtan yo tou, epi lap ranplase materyèl ki gen plis risk pou yo pa mache nan tinèl  Hugh L. 

Carey ak Queens Midtown, ki toulede te inonde nan ouragan an. Anplis, Bridges and Tunnels pral 

mennen yon etid, kap konsidere rekòmandasyon NYS 2100 Commission an, pou egzamine sa ki nesesè 

pou kenbe pon Rockaway yo nan meyè kondisyon reparasyon, sitou pandan gwo move tan. Pon Marine 

Parkway-Gil Hodges Memorial ak Cross Bay Veterans Memorial te toulede andomaje anpil nan gwo van 

pandan Siklòn Irene ak Sipè Ouragan Sandy ak anba inondasyon pandan Sandy. 

 

Pandan reparasyon ap kontinye sou pi fò rezo MTA, sa pral pran plizyè ane pou konsevwa epi egzekite 

mezi retablisman pèmanan. Sistèm MTA te pran yon domaj ki vo apeprè $4,755 milya dola lè liy 

chemennfè ak tren, tinèl veyikil, estasyon tren ak ekipman enèji ak siyal te inonde avèk dlo sèl ki lakòz yo 

wouye pandan Sandy.  

Anvan l soumèt demann sibvansyon pou fon ki fèk anonse yo, MTA pral gen pou l develope yon lis pwojè 

ak travay elijib ak FTA pou reponn ak egzijans kalifikasyon yo. FTA pral allocate lòt fon nan mwa kap vini yo. 

 # # # 

